
TIJORAT BANKLARINING 
TRANSFORMATSIYALASH JARAYONLARINI 
MASOFAVIY BANK XIZMAT TURLARI ORQALI 
RIVOJLANTIRISH
Farmanova O‘g‘iloy Aliqul qizi
TDIU “Bank ishi” kafedrasi katta o‘qituvchisi

Annotatsiya: Maqolada O‘zbekiston Respublikasida tijorat banklarini transformatsiyalash jarayonlarida masofaviy bank 
xizmat turlari tahlil qilingan. Tijorat banklarining masofaviy bank xizmat turlarining oson va qulay shakli “Digital banking” 
raqamli banking tizimini takomillashtirish yuzasidan amaliy taklif va tavsiyalar keltirilgan.

Kalit soʻzlar: tijorat bank, masofaviy bank, transformatsiya, raqamli bank, digital bank, bank daromadi, bank xarajati.
Abstract: The article analyzes the types of remote banking services in the process of transformation of commercial banks 
of the Republic of Uzbekistan. A simple and convenient form of remote banking services for commercial banks. Practical 
proposals and recommendations for improving the digital banking system “Digital Banking” are presented.

Key words: commercial bank, remote bank, transformation, digital bank, digital bank, bank income, bank cost.
Аннотация: В статье анализируются виды дистанционного банковского обслуживания в процессе трансформatsiи 
коммерческих банков Республики Узбекистан. Простая и удобная форма дистанционного банковского обслужи-
вания коммерческих банков. Представлены практические предложения и рекомендatsiи по совершенствованию 
цифровой банковской системы “Цифровой банкинг”.

Ключевые слова: коммерческий банк, дистанционный банк, трансформatsiя, цифровой банк, цифровой банк, бан-
ковские доходы, стоимость банка.

K I R I S H
Jahon iqtisodiyotining globallashuvi sharoitida iqtisodiy xavfsizlikni ta’minlash strategiyasining asosiy 

yo‘nalishlaridan biri – fan va innovatsion faoliyatning jadal rivojlanishi uchun zarur shart-sharoitlarni yaratishga 
alohida e’tibor qaratilmoqda. So‘nggi o‘n yil ichida raqamli texnologiyalarning qulayligi va ko‘p qirraliligi nafaqat 
alohida kompaniyalarni, balki butun bozorni rivojlantirish va o‘zgartirish uchun asosiy afzalliklarni yuzaga kel-
tirdi. Yangi O‘zbekistonning taraqqiyot strategiyasida “Raqamli iqtisodiyotni asosiy “drayver” sohaga aylantirib, 
uning hajmini kamida 2,5 baravar oshirishga qaratilgan ishlarni olib borish maqsadi qo‘yilgan. Bank tizimini 
rivojlantirishning 2022–2026-yillarga mo‘ljallangan asosiy raqamlashtirish drayverida bank va mijoz o‘rtasida 
o‘zaro ishonch va shaffoflikni oshirish, har xil qog‘ozbozliklarni bartaraf etish, mijozlar bank binosiga tashrif 
buyurmasdan ham bank xizmatlaridan foydalanishi belgilab o‘tilgan.

Mamlakatimizda oxirgi yillarda zamonaviy axborot-kommunikatsiya texnologiyalarini rivojlantirish, tijorat 
banklari xizmat turlarining yangi mexanizmlarini joriy etish yuzasidan katta ishlar olib borilmoqda. Xususan, 
O‘zbekiston Respublikasi Prezidentning 2020-yil 5-oktabrdagi “Raqamli O‘zbekiston – 2030” strategiyasini tas-
diqlash va uni samarali amalga oshirish chora-tadbirlari to‘g‘risidagi” PF-6079-sonli Farmoni1 bank tizimining 
oldiga qator vazifalarni qo‘yadi.

A D A B I Y O T L A R  S H A R H I
Tijorat banklarida raqamli transformatsiyaning ahamiyati borasida bir qator iqtisodchi olimlar o‘z ta’rifla-

rini bergan. Jumladan, xorijlik iqtisodchilar T. Ablyazov, V. Asaulning fikricha, raqamli transformatsiya jarayoni 
mavjud biznes modellarini takomillashtirish, shuningdek, ish samaradorligini oshirish uchun raqamli texnologi-
yalardan foydalanishni anglatadi. Ushbu jarayon innovatsion texnologiyalarni doimiy ravishda joriy qilishni o‘z 
ichiga oladi, bu butun iqtisodiyotni to‘liq raqamli o‘zgartirishga olib keladi. 

Rossiyalik iqtisodchi olim Vadim Arkadevich Kosheev moliyaviy sektorni rivojlantirish nuqtayi nazaridan 
raqamli transformatsiya yangi ish muhitini shakllantiruvchi biznesni yuritishning amaliy usullarini takomillashti-
rish sifatida o‘rganiladi deb hisoblaydi. 

1 lex.uz›acts/-5525180

Taniqli O‘zbekistonlik iqtisodchi olim, O‘zbekiston Respublikasi Oliy Majlisi Qonunchilik palatasi deputati, 
iqtisod fanlari doktori, professor N.X. Jumaevning fikricha, raqamli iqtisodiyotda IT yordamida tannarxni kamay-
tirishga, natijada optimallashuvga va samaradorlik oshishiga erishiladi. Raqamli iqtisodiyotda zamonaviy ilmiy 
yondashuvlar va innovatsiyalar muhim hamda ustuvor ahamiyatga ega bo‘ladi. Bunda ilmiy sig‘imkorlik yuqori 
bo‘lgan tarmoqlar ravnaq topadi. 

Biz yuqorida keltirilgan fikrlarga qo‘shilgan holda bank sohasida raqamli “Digital banking” raqamli banking 
xizmat turlarini rivojlantirish, mijozlar ehtiyojlarini sinchkovlik bilan o‘rganish va mavjud imkoniyatlarni tahlil qilish 
orqali, mijozga yo‘naltirilgan yangi innovatsion strategiyani ishlab chiqish orqali amalga oshirilishi kerak deb 
hisoblaymiz. Ammo banklarning faoliyatlariga raqamli texnologiyalarni joriy etish usullari, avtomatlashtirilgan 
axborot tizimlari asosida modellashtirish tamoyillari, banklar faoliyatida avtomatlashtirilgan axborot tizimlaridan 
foydalanish samaradorliklari va tijorat banklari xizmat turlarini “Digital banking” raqamli banking regulyator tizimi 
orqali rivojlantirish kabi muhim jihatlar chuqur ilmiy-nazariy o‘rganilmagan. Bu esa mazkur maqolaning dol-
zarbligini yanada oshiradi.

T A D Q I Q O T  M E T O D O L O G I YA S I
Mazkur maqolada O‘zbekiston Respublikasi tijorat banklarining xizmat turlari tahlil qilinib, masofaviy bank 

xizmat turlari, jumladan, “Digital banking” raqamli banking regulyator tizimining ijobiy tomonlari va ularga ta’sir 
etuvchi omillar aniqlangan. Tahlil jarayonida ilmiy abstraksiyalash, ekspert baholash, induksiya va deduksiya, 
taqqoslash, tizimli tahlil usullaridan foydalanilgan.

T A H L I L  V A  N A T I J A L A R  M U H O K A M A S I
Hozirgi vaqtda masofadan xizmat ko‘rsatish tizimi mijozlarga taqdim etilayotgan xizmatlarni ikki turga bo‘lib 

o‘rganish mumkin ular:2 plastik karta orqali; tijorat banklari orqali.
Biz uchinchi xizmat turini taklif qilamiz, ushbu xizmat turi jismoniy shaxslar, hamda tadbirkorlik subyektlari 

uchun barcha to‘lov va xizmatlarni o‘z ichiga olgan, tun-u kun (24/7) onlayn xizmat ko‘rsatish imkoniyatiga 
ega bo‘lgan ekotizimdir. Ushbu tizimning afzalliklari xo‘jalik yurituvchi subyektlar (yuridik mijozlar)ning 24/7 
soat onlayn xizmat ko‘rsatishidan iborat. Bugungi kunda mamlakatimiz bank xizmat turlarida faqatgina kunning 
ochiq qismida, ya’ni ish kunlari soat 9:00 dan 16:00 ga qadar xizmat ko‘rsatiladi. Bizning taklif qilayotgan xizmat 
turimiz kunning istalgan vaqtida va dam olish kunisiz xizmat ko‘rsatishdir.

“Digital bank” raqamli banking tizimining ishlash tartibi yuqorida keltirib o‘tilgandek, tadbirkorlik subyektlari 
o‘zlarining hisob raqamlarini ESR kalitlari orqali internet tarmog‘i mavjud bo‘lgan dunyoning istalgan joyidan va 
istalgan vaqtlarida foydalanishlari bilan bir qatorda ushbu tizimda soliq organlari va “my.gov.uz” dan hamma 
kerakli ma’lumotlarni olish va tizimga saqlab qo‘yish imkoniyati mavjud. Tizim Oferta bilan tanishib chiqadi va 
tasdiqlaydi (1-rasm).

Ekotizimning afzalliklariga to‘xtalib o‘tadigan bo‘lsak, ular maxsus kross-platform “Javascript” dasturi orqali 
ishlab chiqilgan bo‘lib, u barcha brauzerlar, jumladan: Internet Explorer, Edge, Chrome, Mozilla, Opera, Safari 
orqali foydalanish imkoniyatiga ega, qo‘shimcha dasturlarni, xususan, e-imzo, ActiveX va boshqa program-
malarni o‘rnatish talab etilmaydi.

Оферта билан танишиб 
чиқади ва тасдиқлайди 

my.gov.uz дан ҳамма керакли 
маълумотларни олинади ва 
тизимга сақлаб қўйилади. 

1-rasm. “Digital bank” raqamli banking regulyator tizimining ishlash tartibi3.

2 https://cbu.uz/oz/ - Ўзбекистон Республикаси Марказий банкининг расмий сайт маълумотларидан фойдаланилди.
3 Manba: Muallif tomonidan shakllantirildi.

Mamlakatimizda mavjud masofaviy bank xizmatlari bugungi kun zamonaviy bank xizmatlari talablariga 
to‘liq javob bera olmaydi. Bugungi davlat siyosati ham raqamli bank tizimini joriy etish va uni rivojlantirishga 
qaratilgan. O‘zbekiston tijorat banklarida joriy qilinishi taklif qilanayotgan “Digital bank” raqamli banking regul-
yator tizimi orqali tadbirkorlik subyektlari 20 dan ortiq onlayn bank xizmat turlarini dunyoning istalgan joyidan 
turib, 24/7 tizimi orqali istalgan vaqtlari foydalanishlari mumkin bo‘ladi (1-jadval).

1-jadval. “Digital bank” raqamli banking regulyator tizimi orqali ko‘rsatiladigan xizmatlar.4

№ Amalga oshiriladigan funksiyalar

1 Tijorat banklar bilan integratsiyani amalga oshirish (NCI bilan integratsiya)
2 Bank o‘tkazmalarini qabul qilish va jo‘natish
3 Davlat boji va boshqa majburiy to‘lovlarni to‘lash
4 Byudjet to‘lovlarini to‘lash
5 Tizim orqali tijorat banklarida asosiy va ikkilamchi hisob-raqamlarini ochish
6 Onlayn konvertatsiya
7 Onlayn depozit – Onlayn depozitlarga mablag‘larni joylashtirish
8 Ko‘chmas mulklarni onlayn baholash
9 Onlayn kredit – arizalarni qabul qilish va onlayn tarzda kreditlarni to‘lash
10 Onlayn – sug‘urta polislarini ro‘yxatdan o‘tkazish

11 Tadbirkorlik subyektlari shaxsiy kabinetlariga istalgan joyda va istalgan vaqtda soliq organlari tomonidan 
berilgan ESP (kalit) orqali kirish 

12 Tadbirkorlik subyektlari uchun soliq va bojxona xizmatlaridan foydalanish

13 Tadbirkorlik subyektlari uchun ochiq zamonaviy elektron savdo platformalaridan foydalanish va to‘lovlarni 
amalga oshirish

14 SWIFT tranzaksiyalari bilan ishlash
15 Market Place auksionlarida ishtirok etish
16 Korporativ bank plastik kartalariga buyurtmalar berish
17 Elektron hisob-faktura operatsiyalarni amalga oshirish
18 Soliq organlari hisobotlarini onlayn topshirish

19 Bojxona xizmatlaridan onlayn foydalanish va to‘lovlarini onlayn amalga oshirish

20 24/7 texnik yordam va markazlashtirilgan aloqa markazi
21 Onlayn maslahatchi xizmati

O‘zbekiston Respublikasi Markaziy bankining banklararo to‘lov tizimi orqali amalga oshirilgan tranzak-
siyalar miqdori yiliga 1 890 510 mlrd. so‘mni tashkil qilishini, bir yil ish kunini 256 kun deb olsak, Markaziy 
bankning o‘rtacha kunlik aylanmasi miqdori (9-00 dan 16-00 gacha) o‘rtacha 7,4 trln. so‘mni tashkil qiladi 
(bunda bank ichidagi to‘lovlar inobatga olinmagan). Tijorat banklarining kunlik pul o‘tkazmalarini kamida 5 foizini 
“Digital bank” raqamli banking tizimi orqali, amalga oshirilgan taqdirda, quyidagi moliyaviy ko‘rsatkichlarga 
erishishimiz mumkin: “Digital bank” raqamli banking tizimi orqali kunlik tranzaksiyalarni 0,2 foiz miqdorida jalb 
qilishni boshlab 20 oy davomida kamida 5 foizga yetkazganimizda va komission xizmatlarini 0,2 foiz miqdorida 
belgilangan taqdirda birinchi, ikkinchi va uchinchi oylarda 30 mln. so‘mga yaqin daromad ko‘rish imkoni-
yatiga ega bo‘lishi mumkin. Ushbu ko‘rsatkichlarimiz yuqoridagi jadvalga asosan 5 foizga yetkazilganda esa  
16-20 oylarda daromadni 740 mln. so‘mgacha ko‘tarish imkonini beradi.

O‘zbekiston Respublikasi Markaziy banki ma’lumotlariga ko‘ra, 2022-yil holatida masofaviy bank xizmat 
turlaridan foydalanuvchilar soni 15 088 354 tashkil qiladi. Shundan xo‘jalik subyektlar 838 817 tani, jismoniy 
shaxslar 14 249 537 tani tashkil qiladi. Ma’lumotlaridan ko‘rishimiz mumkinki, masofaviy bank xizmatlaridan 
foydalanuvchi xo‘jalik subyektlar soni jismoniy shaxslar sonidan bir necha barobar kam ekanligi va ushbu 
xizmat turlarini yuridik shaxslar uchun mamlakatimizda yetarli darajada rivojlanmaganligini ko‘rishimiz mumkin.

Markaziy bankning ma’lumotlariga asosan masofaviy bank xizmatlaridan foydalanuvchi xo‘jalik subyekt-
 lar soni 838 817 tani tashkil qilsa, har bir ulangan xo‘jalik subyektdan abonent to‘lovi eng kam bazoviy hi -
soblash miqdorining 40 foizi miqdorida 98 000 so‘m to‘lov olinishini hisobga olinadi. Xo‘jalik subyektlarining soni  
“Digital bank” raqamli banking tizimiga jalb qilishni 1 foizini tashkil qilganda obonent to‘lovi 98 ming so‘mdan 

4 Manba: Muallif tomonidan shakllantirildi.

hisoblansa, birinchi-uchinchi oylardagi daromad 822 mln.so‘mni tashkil qiladi. Jalb qilish 20 foizga yetkazil-
ganda esa daromad 16 440 mln. so‘mga yetkazilishi mumkin.

X U L O S A  V A  T A K L I F L A R
Fikrimizcha, tijorat banklari masofaviy bank xizmat turlariga taklif qilinayotgan “Digital bank” raqamli 

banking regulyator tizimi masofaviy bank xizmatlarini ko‘rsatishda axborot xavfsizligini ta’minlash va bu borada 
xalqaro tajribalarni o‘rganish orqali axborot xavfsizligini ta’minlashning yangi innovatsion shakllarini qo‘llash 
lozim deb hisoblaymiz.

Xulosa qilib aytganda, tijorat banklarining masofaviy bank xizmat turi “Digital bank” raqamli banking regul-
yator tizimining joriy qilinishi va rivojlantirish orqali kichik biznes subyektlari faoliyatidagi ortiqcha qog‘ozbozlik, 
navbatlarda turib ortiqcha vaqt sarflash va bank xizmat ko‘rsatish sohasidagi korrupsiyaga barham berishga 
erishiladi hamda buning natijasida ularning faoliyatlarini yanada yaxshilashga erishishimiz mumkin deb hi -
soblaymiz.

